
Programi i gjuhés frénge pér klasén e 11 éshté njé dokument zyrtar. Né kuadrin e
arsimimit dhe shanseve té barabarta pér té gjithé, ky program pérdoret pér nxénésit gé i
pérkasin nivelit fillestar né vitin paraardhés (klasa e 10).

Programi synon gé niveli gjuhésor té pérshkallézohet deri tek niveli A2+. Ai
mbéshtetet né orientimet e Kuadrit té Pérbashkét Evropian té Referencave pér Gjuhét dhe
mundéson zhvillimin e métejshém gjuhésor, intelektual e socio-kulturor, si dhe formimin
e pavarur té nxenesve. )

Programi i klasés sé 11% pér gjuhén frénge, si 18ndé me zgjedhje, ka pér synim
njohjen e métejshme té gjuhés dhe kulturés sé vendeve frankofone, duke i pérgatitur
nxénésit pér studime té métejshme, si dhe pér tregun e punés brenda e jashté vendit.

Programi i klasés sé& 11 siguron ndérthurjen e njohurive t& pérftuara gjaté kétij
programi me dijet e marra né léndét e tjera, p.sh.: histori, gjeografi, biologji etj. Kjo
ndérthurje ndérléndore i shérben formimit té pérgjithshém té nxénésve dhe béhet né
ményré té studiuar e té kujdesshme, duke gené se njohurité e tyre né gjuhé nuk jané ende
té konsoliduara miré.

Ky program siguron zhvillimin e personalitetit té nxénés/it,es jo vetém népérmjet
gjuhés e kulturés frénge, por edhe népérmjet mbajtjes sé pérgjegjésisé ndaj procesit té té
nxénit né gjuhén e huaj

1. SYNIMI | LENDES

Synimi i léndés sé gjuhés frénge me zgjedhje né klasén e 11 éshté aftésimi i
nxénésve né pérvetésimin dhe pasurimin e métejshém té njohurive, shkathtésive e
shprehive pér pérdorimin e gjuhés frénge si mjet komunikimi né situata té thjeshta
jetésore me té cilat ai mund té pérballet.

Pérvetésimi i dukurive leksiko-gramatikore béhet i ndérthurur me praktikén
gjuhésore duke u larguar nga ményra tradicionale e shpjegimit té gramatikeés.

Programi i gjuhés frénge me zgjedhje pér klasén e 11 synon qé nxénés/i,-ja:

o té thellojé njohurité gjuhésore té niveli A2+, duke zhvilluar mé tej katér aftésité
gjuhésore: té dégjuarit, té lexuarit, té shkruarit, té folurit ;

e té ndérgjegjésojé nxénésit mbi ndryshimet mes praktikave kulturore té vendeve
frankofone e kulturés kombétare ;

o té zhvilloje mé tej aftésiné komunikuese dhe pérdorimin e njohurive gjuhésore né
situata praktike té jetés sé pérditshme.

2. OBJEKTIVA TE PERGJITHSHEM

Objektivat e pérgjithshém pércaktohen e detajohen sipas katér aftésive gjuhésore,
fushave tematike dhe akteve té komunikimit.

Kéto objektiva jané vendimtaré pér organizimin e procesit mésimor dhe
vlerésohen nga mésuesit e veté nxénésit. Pér mé tepér, parashtrimi i tyre mundéson
pavarésiné e nxénésve né procesin e nxeénies.

Programi i klasés 11° pér gjuhén frénge 1éndé mé zgjedhje ka si objektiv t&
pérgjithshém té pasqyrojé dhe té ndérthuré njohurité e gjuhés frénge me Iéndét e tjera,
duke zhvilluar tek nxénési:



- shkathtésiné me shkrim e me gojé;

- saktésiné me shkrim e me gojé;

- aftésiné pér té lidhur situatat gjuhésore té krijuara né klasé me ato té jetés reale;

- aftésiné pér té béré dallimet ndérmjet kulturave té ndryshme frankofone.
Objektivat jané té detyrueshme pér pérdoruesit e programit, pér t€ mundésuar nxénien e
njohurive te pérshkuar né to.

3. OBJEKTIVA

a) Objektivat sipas standardit né komunikim

Pérshkrimi. Objektivat e standardeve né kété fushé theksojné thellimin e
njohurive drejt nivelit gjuhésor A2+ (niveli mesatar ose mbijetesa né gjuhé drejt
pérdoruesit té pavarur), sipas tabelés sé vlerésimit né Kuadrin e Pérgjithshém Evropian
pér Gjuhét. Né kété nivel, A2+, sigurohet njé pjesémarrje mé aktive né komunikim,
megjithése nxénés/i,-ja ende ka nevojé té ndihmohet nga ana gjuhésore pér té shprehur
até gé déshiron.

Objektiva

Komunikimi Né fund t& klasés sé 11* nxénés/i,-ja aftésohet:

e té ndjekeé biseda té thjeshta;

té miratojé;

té kundérshtojé;

té pércjellé njé informacion té thjeshté té kérkuar;
té shprehé pélgimet e mospélgimet;

té krahasojé;

té pérsérise;

té identifikojé mesazhin;

té shkruajé;

e té pérmbledhé mendimet

né situata té ndryshme, si p.sh.: jeta e pérditshme né shkollé
dhe jashté saj, bota rreth nesh, bota e komunikimit etj.

Veprimtarité e | Né fund té klasés sé 11 nxénés/i,-ja aftésohet:

komunikimit e té miratojé;

té kundérshtojg;

té kérkojé e té japé leje;

té urojé;

té shprehé kegardhje dhe déshira ;

té falé dhe té kérkojé falje;

té shprehé pélgime dhe mospélgime;

e tétregojé

pér pérvoja té ndryshme né situata té jetés sé pérditshme, si:
festa, mbrémje, takime, ditélindje, treg, shérbime, udhétime,
veprimtari sportive etj.




b) Objektivat sipas standardit né kulturé

~ Pérshkrimi: Duke u mbéshtetur né njohurité e méparshme, nxénés/i,-ja i/e klasés
sé 11 zgjeron njohurité pér elementet bazé t& kulturés dhe i mishéron ato né ményrén e
prezantimit, pérshkrimit, modelin e fillimit té treguarit té pérvojés, té marrjes sé fjalés, té
dhénies sé njé késhille apo mendimi.

Objektiva

Kultura

Né fund té klasés sé 11" nxénés/i,-ja aftésohet:

té béjé krahasimin ndérmjet elementeve té kulturés amtare
dhe kulturés sé huaj, duke pércaktuar dhe zbatuar strategji
té ndryshme, si p.sh.: gjeste, pasthirrma etj.;

té pérdoré rregullat e mirésjelljes sé popullit, gjuhén e té
cilit méson, sipas regjistrave té gjuhés migésore,
konfidenciale, normale, informale etj.;

té shmangé format urdhérore, duke i zbutur ato me
kushtoren sa heré gé shpreh njé kérkesg;

té njohé monumente té artit, personalitete, ngjarje té
réndésishme té historisé dhe té aktualitetit.

c) Objektivat sipas standardit né formimin gjuhésor

Objektivat e standardit né kété fushé e aftésojné nxénésin té prodhojé elemente
gjuhésore gé i pérkasin nivelit A2+. Strukturat gjuhésore né kété nivel realizohen
népérmjet situatave té ndryshme ligjérimore, ku nxénési nxitet té praktikojé fjali dhe
shprehje me pérshkallézim mé té larté véshtirésie se té nivelit Al+, si dhe nxitet té
kuptojé lidhjen dhe pérdorimin e sakté té tyre né ligjérimin me gojé dhe me shkrim.

Objektivat

Elemente
gramatikore

Nxénés/ija né fund t& klasés sé 11% aftésohet né
pérdorimin e :
o foljeve né kohén e tashme, té shkuar dhe té
ardhme;
sé tashmes sé ményrés lidhore e kushtore;
formés veprore e pésore;
foljeve modale;
péremrave vetore;
péremrave e mbiemrave déftoré, pyetés dhe
pronore;
ndajfoljeve té vendit, kohés e ményrés;
o lidhézave té thjeshta si: dhe, por, sepse;
e nyjeve (articles contractés et partitifs du, des, au ,
aux);




e rendit té fjaléve né fjali;

o fjalité e pérbéra bashkérenditése
duke i pérdorur ato né situata t¢ ndryshme nga jeta e
pérditshme.

4. OBJEKTIVAT SIPAS AFTESIVE GJUHESORE

Aftésia Objektiva
Té dégjuarit Né fund t& klasés sé 11* nxénés/i,-ja aftésohet:

e té dallojé temén e njé diskutimi gé zhvillohet né praniné e
tij, nése shkémbimi béhet ngadalé dhe shqiptimi éshté i
qarté;

e t& nxjerré informacionin themelor té fragmenteve té
shkurtra té regjistruara gé kané té béjné me njé temé té
pérditshme té parashikueshme, nése gjuha éshté e
shqiptuar qarté;

e t& ndjeké rubrikat e revistés televizive ose té
dokumentaréve televizivé té paraqgitur ngadalé, garté dhe
me gjuhé standarde, edhe pse nuk kuptohen té gjitha
hollésité;

o & kapé pikat themelore t& njé lajmérimi, t& njé mesazhi té
shkurtér, té thjeshté e té qarté;

o té identifikojé udhézime té thjeshta, si p.sh.: si té shkohet
diku.

Té lexuarit Né fund & klasés sé 11* nxénés/i,-ja aftésohet:

e & kuptojé tekste té shkurtra dhe té thjeshta mbi tema
konkrete té pérditshme ku mbizotéron gjuha e pérditshme;

e té njohé llojet kryesore té letrave standarde té zakonshme
mbi tema té njohura (kérkesé informacioni, porosi,
konfirmime);

o té lexojé njé letér personale, té thjeshté dhe té shkurtér;

e té gjejé njé informacion specifik dhe té parashikueshém ne
dokumentet e pérditshme té thjeshta ( si menyté,
lajmérimet, oraret);

e té dallojé informacionin e duhur né shumicén e shkrimeve
té thjeshta si né letra, broshura dhe artikuj té shkurtér té
gazetave qé pérshkruajné fakte.

Té folurit Né fund t& klasés sé 11* nxénés/i,-ja aftésohet:

té pérshkruajé ose té paragesé thjesht njerézit, kushtet e
jetesés, veprimtarité e pérditshme, até gé déshiron ose jo
me shprehje té shkurtra, ose fraza te palidhura mirég;

té béjé njé pérshkrim té shkurtér e té thjeshté té njé
ngjarjeje ose veprimtarie;

té pérshkruajé projekte dhe pérgatitje, zakonet dhe punét




ditore, veprimtari té kaluara dhe pérvoja personale;

té shpjegojé se pérse i pélgen dicka;

té béjé njé paraqitje té shkurtér té pérgatitur mbi njé temé
lidhur me jetén e tij té pérditshme;

té japé justifikime té shkurtra dhe shpjegime pér mendimet
e tij;

t’u béj€ ball€ njé numri t€ kufizuar pyetjesh t€ thjeshta dhe
té drejtpérdrejta;

té marré pjesé né biseda té shkurtra me kontekste té
pérditshme mbi tema té pérgjithshme;

té béjé dhe té pranojé njé oferté, njé ftesé ose té falur;

té béjé pyetje dhe té béjé transaksione té thjeshta né njé
dyqgan, posté ose banké;

t’u pérgjigjet pyetjeve mbi kohén e liré.

Té shkruarit Né fund té klasés sé 11° nxénés/i,-ja aftésohet:

té shkruajé njé seri frazash dhe shprehjesh té thjeshta té
lidhura me lidhéza té thjeshta si “dhe”, “por”, “sepse” etj.;
té shkruajé njé tekst té shkurtér mbi aspektet e pérditshme
té mjedisit té tij p.sh.: njerézit, vendet, puna ose studimet,
me fraza té lidhura midis tyre;

té béjé njé pérshkrim té shkurtér dhe elementar té njé
ngjarjeje, té njé veprimtarie t€ shkuar dhe té pérvojave
personale;

té shkruajé pérshkrime imagjinare dhe poema té shkurtra
dhe té thjeshta mbi njerézit;

té shkruajé njé letér personale shumé té thjeshté pér té
shprehur falenderime ose falje;

té shkruajé njé shénim ose njé mesazh té thjeshté dhe té
shkurtér né lidhje me njé nevojé té ngutshme.

5. KERKESA TE GJUHES FRENGE NDAJ LENDEVE TE TJERA

Programi i gjuhés frénge mbéshtetet né integrimin ndér-1éndor, duke e shfrytézuar
até pér aftésimin né rritje té nxénésve né pérdorimin e njohurive gjuhésore né pérgjithési
dhe té katér aftésive né vecanti (dégjimin, leximin, té folurin e té shkruarin).

Konceptet e njohurité gjuhésore trajtohen e mésohen mé miré né kontekste té
caktuara kuptimore, gé lidhen ngushté me fusha tematike té parashtruara né programin e
gjuhés frénge e té trajtuara né léndét e tjera.

Kjo ndérthurje mes shkencave natyrore p.sh. matematikés dhe gjuhés sé huaj
shprehet né mésimin e shifrave, numrave, veprimeve matematikore (shumézimi,
pjesétimi, mbledhja e zbritja, thyesat).

Ndérthurja e 1éndés me shkencat e natyrés éshté e pranishme né tema si ajo pér

mjedisin e klimén etj.




Jeta sociale, raportet e géndrimet né marrédhénie té caktuara ndérthurin mésimin
e gjuhés sé huaj me léndét sociale si edukimi qytetar, apo sociologjia.

Njohurité e gjeografisé e té historisé mund té japin informacione p.sh.: pér
vendet turistike né Francé, duke lehtésuar kuptimin e temave pér turizmin, zakonet
turistike, kulturén e pushimeve ose té kohés sé liré né Francé; parapélgimet, shijet gé
lidhen me to etj.

Mjaft dokumente jané nga fusha e arteve, si dokumente pamore, ashtu edhe
zanore. Studimi i kétyre dokumenteve pamore e zanore nxit mé tej nxénésin né thellimin
e dijeve té fushés artistike.

Kjo ndérthurje, ky trajtim ndér-léndor u shérben synimeve té pérgjithshme té
programit, si dhe realizimit té objektivave té tij.

6. KERKESA PER ZBATIMIN E PROGRAMIT

Tipari kryesor i kurrikulés s&€ AML-sé éshté dhénia né formé spirale e kompetencave
gjuhésore, gé nénkupton pérséritjen dhe rimarrjen e tyre né veprimtari dhe kontekste
gjuhésore gjithnjé e né rritje. Pér kété arsye, pérdoruesve té kétij programi u duhet té
njihen me programet léndore té I&ndés sé gjuhés frénge pér klasat paraardhése, si dhe
nivelin gjuhésor A1, A2, B1, sipas Kuadrit Evropian té Referencave pér Gjuhét.

Zbatimi i programit duhet té béhet duke respektuar parimet e barazisé gjinore,
etnike, kulturore, racore dhe fetare.

Zbatimi i programit realizohet népérmjet hartimit individual té planeve vjetore,
semestrale dhe ditore, ku mésues/i,-ja ka liri veprimi né pérputhje té nevojave té nxénésit.

Objektivat

Objektivat e parashtruar né programin e gjuhés frénge pér klasén e 11-té jané té
detyrueshém pér t’u realizuar, si nga mésuesi, edhe nga nxénés/i,-ja. Kjo do té thoté se té
gjithé nxénésve duhet t’u jepet mundésia q€ t&€ nxéné cka pérshkruhet tek objektivat.

Realizimi i objektivave né tema, kapituj e njési mésimore dhe renditja e tyre éshté
zgjedhje e liré e zbatuesit té programit.

Megenése niveli i nxénésve brenda klasés éshté i ndryshém, atéheré mésues/i,-ja
ka nevojé té béjé puné té diferencuar me nxénésit e tij/saj. Kjo kérkon g€, pérvec
pércaktimit té objektivave té pérgjithshém té arritjeve, té pércaktojé edhe objektivat pér
nxénésit e nivelit té ulét, té nivelit mesatar dhe té nivelit té larté.

Orét mésimore

Gjuha frénge pér klasén e 11-té me zgjedhje zhvillohet me 2 oré mésimore né jave.
Pérdoruesit e programit duhet té respektojné sasiné e oréve vjetore té léndés sé gjuhés
frénge, mbasi sasia e oréve rekomandohet sipas fushave. Por kjo nuk do té thoté se
mésimdhénia e mésimnxénia do té zhvillohet né kété renditje gjaté gjithé vitit shkollor.

Ata jané té liré té ndryshojné me 10% (shtesé ose pakésim) orét e rekomanduara
pér secilén fushé. Kjo do té thoté se kur mésues/i,-ja ndeshet me véshtirési té caktuara né
pérmbushjen e objektivave té kapitullit ai/ajo ngadaléson hapin. Por ai/ajo mund té ecé
mé shpejt né realizimin e objektivave, kur vé re se nxénés/it,-et provojné me shkrim apo
me gojé njé pérvetésim té kénagshém né gjuhén frénge.



Aférsisht 70% e oréve mésimore té pérgjithshme né programin e gjuhés frénge
pér klasén e 11° me zgjedhje pérdoret pér shtjellimin e njohurive t& reja léndore dhe 30%
e tyre pérdoren pér pérpunimin e njohurive (gjaté vitit dhe né fund té vitit shkollor).

Shpérndarja e oréve mésimore

Gjuha frénge pér klasén e 11-té me zgjedhje zhvillohet me 2 oré mésimore né javé (36
javé x 2 oré = 72 oré vjetore).

Gjaté shtjellimit linear té 1éndés né tekst (né module e njési mésimore) fushat
ndérthuren me njéra-tjetrén. Mésues/i,-ja éshté i liré/e liré té béjé kombinimin e tyre
brenda njé moduli ose njé njésie mésimore, pavarésisht renditjes dhe shpérndarjes sé
oréve pér sa vijon:

Komunikimi dhe formimi kulturor zé 55 org, té cilat ndahen sipas fushave
gé u pérgjigjen:

a. 30 oré mésimore pér Kulturén dhe komunikimin (nga té cilat 70% e tyre, qé
pérbéjné 21 oré, do té jené pér trajtimin e léndés sé re, ndérsa 30% e tyre, qé
pérbéjné 9 oré, do té shérbejné pér pérpunimin e njohurive: me pérpunim do té
kuptojmé p.sh.: pérforcimin e informacionit té marré né temat pérkatése, apo
ushtrime pér mendimin Kritik rreth kétij informacioni).

b. 25 oré pér Aktet dhe funksionet e komunikimit (nga té cilat 70% e tyre, gé
pérbéjné 18 oré mésimore, do té shérbejné pér njohurité e reja, ndérsa 30% e tyre,
d.m.th. 7 oré mésimore, do té pérdoren pér pérpunimin e njohurive. Né kété fushé
mésuesi bén pérpunim njohurish pér integrimin térésor té Iéndés, d.m.th. ai jep
detyra komplekse ku pasqyrohen njohurité e pérftuara sipas fushave né njé modul.)

Formimi gjuhésor zé 17 oré. Kéto jané kryesisht oré né té cilat mésuesi shtjellon
né bashkéveprim me nxénésit njohuri gramatikore dhe ushtrime gjuhésore gramatikore e
leksikore (nga té cilat 70% e tyre, gé pérbéjné 12 oré mésimore, jané pér trajtimin e
strukturave té reja, ndérsa 30% e tyre, qé pérbéjné 5 oré, do té shérbejné pér rimarrjen,
pérpunimin dhe pérforcimin e tyre).

Realizimi i oréve té pérgjithshme (72 oré né vit) éshté sa i detyrueshém, aq edhe
elastik. Eshté i detyrueshém sepse duhen zhvilluar té gjitha orét e planifikuara deri né
fund té vitit shkollor, éshté elastik sepse shpérndarja pérgjaté vitit dhe mbushja me
material mésimor éshté kompetencé e mésuesit té gjuhés frénge. P.sh. 10% e oréve sipas
fushave tematike mésuesit jané t€ liré t’i pérdorin si brenda njé fushe pér shtes€, ashtu
edhe t’1 transferojné te nj€ fushé tjetér n€ varési t€ nevojave t€ nxénésve. )

Sugjerohet gé pérmbajtja mésimore e léndés sé gjuhés frénge pér klasén e 11 me
zgjedhje té realizohet pérmes fushave tematike, jo detyruese, té cilat gjejné pasqyrim né
tema si mé poshté: Shokét, Personaliteti, Komuniteti, Udhétimet, Figurat historike,
Shkrimtarét, Artistét, Trupi dhe shéndeti, Sportet, Ushgimet dhe ushqyerja, Gjeografia e
gjuhés, Ményra e jetesés, Profesionet, Blerjet e ndryshme, Shpikésit dhe shpikjet,
Teknologjia.

Pérpunimi i njohurive

Pé&rpunimi i njohurive pérmban:



pérséritjen brenda njé kapitulli té njohurive-bazé té tij (konceptet themelore);

testimin e njohurive-bazé;

integrimin e njohurive té reja té njé kapitulli me njohurité e kapitujve paraardhés;
integrimin e njohurive té reja me njohurité e Iéndéve té tjera (ndonése ky integrim do té
pérshkojé zhvillimin e ¢do ore mésimore, gjaté pérpunimit i duhet kushtuar kohé e
posacme);

- pérséritjen vjetore (pavarésisht nga ndarja né linja ose né kapituj, 1énda duhet paré si
njé e téré);

- testimin vjetor (nuk éshté i detyruar).

Vecganérisht gjat€ pérpunimit té njohurive duhet t’i kushtohet kohé e posagme
kultivimit té:
o aftésive té pérgjithshme si aftésia e komunikimit, e menaxhimit té informacionit,
e zgjidhjeve problemore, e t& menduarit kritik dhe krijues;
o aftésive té posacme Iéndore si p.sh.: té dégjuarit, té lexuarit, té folurit, té shkruarit;
formimit té géndrimeve, si géndrimi etik-social dhe géndrimi gjaté punés né grupe
té vogla nxénésish.

Gjaté oréve t&€ pérpunimit t€ njohurive nxénésve duhet t’u krijohet mundésia té
punojné detyra tematike, projekte kurrikulare, té zgjidhin situata problemore nga jeta, etj.

Né kété nivel gjuhésor zbatohen té gjitha strategjité pér katér aftésité gjuhésore,
por ato pérshkallézohen nga niveli né nivel né varési té objektivave. Kéto metoda
realizohen népérmjet strategjive dhe teknikave té ndryshme sipas aftésive gjuhésore té: té
dégjuarit, té folurit, té lexuarit, té shkruarit.

Té dégjuarit
Pér té zhvilluar aftésiné e té dégjuarit, nxénés/i,-ja ushtrohet té ndjeké kéto strategji:

= té mbajé shénime gjaté dégjimit;

= té klasifikojé céshtjet gé dégjon;

= té pérgendrohet e té zbulojé detaje té thjeshta;

= té hamendésojé cfaré flitet né magnetofon;

= té béjé lidhje mes asaj qé dégjon dhe materialit vizual,

= té dégjojé njé tregim, kéngeé etj. disa heré, pér té kuptuar idené kryesore duke u
pérgendruar né fjalét gé njeh;

= té pérgendrohet tek kérkesa e té dégjuarit;

= té véré qéllime dhe objektiva pér zhvillimin e aftésisé sé té dégjuarit.

Té folurit
Pér té zhvilluar aftésiné e té folurit, nxénés/i,-ja ushtrohet té ndjeké kéto strategji:
= t’i kérkojé folésit t€ pérsérisé ¢faré tha, né rast moskuptimi,

= té kérkojé ndihmén e bashkéfolésit kur nuk di kuptimin e ndonjé fjale apo
shprehjeje;



= & pérsérisé njé pjesé té asaj ¢ka thoté bashkéfolési, pér t’u siguruar pér kuptimin e
mesazhit gé pércillet;

= té pyesé bashkébiseduesin pér té béré té garté até gé éshté théné;

= té béjé bisedé té ndérsjellé me bashkébiseduesin.

Té lexuarit
Pér té zhvilluar aftésiné e té lexuarit, nxénés/i,-ja ushtrohet té ndjeké kéto strategji:

= té kérkojé té dhéna gé e ndihmojné pér té parashikuar pérmbajtjen e tekstit, si:
figura, titulli i mésimit etj.;

= té lexojé tekstin pér heré té dyté qé té hamendésojé kuptimin e fjaléve té
panjohura;

= té lexojé pyetjet rreth tekstit dhe té mendojé pér pérgjigjet e mundshme;

= té gjejé pérgjigjet e pyetjeve né tekst, duke iu rikthyer disa heré leximit;

= {6 lexojé tekstin pér té nxjerré kuptimin kryesor.

Té shkruarit
Pér té zhvilluar aftésiné e té shkruarit, nxénés/i,-ja ushtrohet té ndjeké kéto strategji:

té mbajé shénime pér informacionin gé i duhet té pérfshijé né detyrén e caktuar;
té planifikojé paragrafét duke shkruar idené kryesore té secilit paragraf;

té plotésojé paragrafét me informacion mbéshtetés si: shembuj, sqarime etj.;

té kontrollojé lidhjen logjike té paragraféve, duke pérdorur lidhézat pérkatése;
té kémbejé punén e tij/saj me até té shokut/shoges.

Parimet ku mbéshtetet zbatimi i programit

Vendosja e nxénésit né gendér té vémendjes

Programi i gjuhés frénge pér klasén e 11° Iéndé me zgjedhje ndértohet duke
marré parasysh njohurité e nxénés/it,-es, aftésité e grupmoshés, interesat, talentin dhe
pérvojat vetjake. Kjo realizohet:

sé pari, pérmes temave g€ u pérshtaten interesave dhe nevojave té tij/saj
gjuhésore dhe shogérore;

sé dyti, pérmes vendosjes sé objektivave té pérshkallézuar gé kalojné nga niveli
Al+ né até A2+

sé treti, pérmes strategjive gé nxisin ndérveprimin gjuhésor dhe komunikativ,
duke e pérfshiré nxénés/in,-en edhe né organizimin e veprimtarive dhe né pérdorimin e
teknikave gé i pérshtaten atij/asaj.

Krijimi i mjedisit té té nxénit

Edhe né kété fazé té mésimit té gjuhés, krijimi i njé mjedisi shkollor fizik,
emocional, sfidues dhe nxités éshté i réndésishém pér ecuriné e procesit mésimor.

Atéheré kur nxénés/i,-ja ndihet i/e sigurt, mésimdhénia dhe nxénia plotéson
ndjeshém nevojat e tij/saj dhe arrin objektivat e pércaktuar.

Organizimi i klasés

Ky element didaktik lidhet me aspekte té tilla, si: planifikimin i orés sé mésimit,
organizimi 1 etapave té mésimdhénies/ mésimnxénies, organizimi i veprimtarive,
pérzgjedhja e materialeve autentike, pérdorimi i mjeteve audiovizuale.

Mésues/i,-ja nxit iniciativén e nxénés/it,-es pér té eksperimentuar e vepruar me
gjuhén me géllim gé té plotésojé nevojat e tij/saj. Pér kété pérdor format e punés né grup
apo né cift, duke i pérfshiré nxénésit né situata komunikuese té ngjashme me ato reale,
pér té forcuar bashképunimin gjuhésor dhe pér té nxitur lirshmériné e té shprehurit.

Mésues/i,-ja i gérsheton kéto heré pas here dhe né forma té punés sé pavarur, ku
nxénés/i,-ja krijon ose zgjidh veté njé situaté problemore.

Té mésuarit bashkéveprues/bashképunues

Pérmes formave komunikuese té punés né grup apo né cift, gjaté organizimit té
veprimtarive né klasé, mésues/i,-ja siguron ndérveprimin gjuhésor si pércaktues né
perfeksionimin e aftésive gjuhésore. Ai/ajo kujdeset té pérfshijé gjithé nivelet e nxénésve
né grupe dhe t’u ndajé detyrat duke u siguruar té gjithéve mbéshtetje dhe respekt pér
kontributin e dhéné né produktin e pérbashkét. Kéto forma rrisin shkallén e zotérimit té
gjuhés dhe njékohésisht i bén nxénésit shogérisht mé bashkéveprues, mé té pérgjegjshém
dhe toleranté ndaj mendimit té té tjeréve.

Pérdorimi i gjuhés né klasé

Né kété nivel nxénés/i,-ja ka véshtirési né pérdorimin e gjuhés frénge, pér té
shprehur njohurité e konsoliduara né gjuhén amtare, megjithaté mésues/i,-ja e nxit dhe e
mbéshtet maksimalisht né pérdorimin e saj. Disa heré mésues/i,-ja thérret né ndihmé dhe
gjuhén amtare pér té shmangur kegkuptimet né situata té caktuara. Gjuha frénge mbetet
mbizotéruese gjaté procesit mésimor.

Té mésuarit e gramatikeés

Né nivelin A2+ njohurité gramatikore pérshkallézohen né sasi dhe véshtirési, por
nxénésit mésojné gramatikén né shérbim té komunikimit, larg mésimit tradicional té
rregullave gramatikore. Nxénésit ekspozohen ndaj njohurive té reja gramatikore, gjaté
trajtimit té pérmbajtjes sé materialit té ofruar pérmes tematikés apo funksioneve
gjuhésore e komunikuese. Pérdorimi dhe ngulitja e métejshme e njohurive gramatikore
sigurohet népérmjet veprimtarive dhe praktikave komunikuese.

Qortimi i gabimeve

Qortimi i gabimeve béhet me shumé kujdes, né ményre gé t€ mos shkurajohen
nxénésit gjaté té shprehurit né gjuhén frénge, sidomos né kété nivel gjuhésor ku nxénésit
akoma s’kané fituar sigurin€ e duhur pér t€ vepruar lirshém me gjuhén..

Qortimi i kujdesshém nxit iniciativén, motivon nxénés/in,-en té eksperimentojé
me njohurité qé ka dhe e bén até mé vetébesues. Rrjedhshméria gjuhésore éshté shumé e
réndésishme né kété fazé, prandaj mésues/i,-ja ndérhyn me takt. Ai/ajo pérdor forma té
larmishme, gorton mé shpesh kur nxénés/it,-et praktikojné strukturat gramatikore dhe mé
rrallé kur ata jané duke punuar né grup, duke debatuar, apo duke diskutuar pér tema té
ndryshme.

Puna e diferencuar me nxénésit.
Mé géllim gé té arrihen objektivat sipas standardeve té pércaktuara pér nivelin
A2+, mésues/i,-ja planifikon punén e diferencuar me nxénésit.
Meqg niveli i arritjeve t& nxénésve gé i nénshtrohen programit té gjuhés frénge té
klasés sé 11 si léndé me zgjedhje nuk &shté i njéjté pér té gjithé nxenésit, éshté e
domosdoshme gé veprimtaria mésimore té bazohet né parimet e pedagogjisé sé
diferencuar, ku ¢do nxénés/e té ndihet aktiv/e, duke véné né funksion njohurité gjuhésore
gé ai/ajo ka, si dhe mundésité né shérbim té té nxénit té tij/saj té métejshém. Prandaj,
mésues/i,-ja planifikon njé séré metodash mésimdhénieje, teknika, strategji, forma
vlerésimi gé u pérshtaten jo vetém vecorive moshore té adoleshencés, por edhe
temperamenteve individuale. Gjithashtu, mésues/i,-ja identifikon aftésiné pérthithése dhe
ményrat e vecanta té té nxénit, duke pérzgjedhur ato mé efikaset pér gjithsecilin.
Me @éllim g€ t’i térheqé t& gjithé nxénésit né mésim, mésues/i,-ja duhet té pérdoré
disa teknika, si:
= t& d€gjoj€ me kujdes nxénésit kur flasin dhe t’u japé pérgjigje nxénésve né kohén
e duhur;
= té ndjekeé ecuriné e ¢do individi duke mbajtur shénimet pérkatése;
= té ndajé pérgjegjésité e nxénésve pér veprimtarité individuale apo né grup;
= té japé vazhdimisht pérshkrime té punés sé nxénésve;
= té kérkojé prej tyre vlerésime té punés sé tij/saj, me géllim gé té reflektojé ndaj
dobésive;
= € motivojé nxénésit né ményré té barabarté;
= € nxisé pjesémarrjen e nxénésve indiferenté né punén né grup dhe té nxjerré né
pah punén e tyre.

7. VLERESIMI

Vlerésimi né mésimin e gjuhés sé huaj éshté i pranishém né ¢cdo moment té
veprimtarisé mésimore. Ai mbéshtetet térésisht né objektivat e arritjeve dhe mésuesi nuk
ka té drejté té vlerésojé nxénésit pér ato objektiva qé nuk pérshkruhen né program.

Vlerésimi i nxénés/it,-es pérshkon gjithé procesin mésimor dhe shérben pér
pérmirésimin e kétij procesi. Vlerésimi i nxénés/it,-es nuk ka pér géllim té vetém
vendosjen e notés dhe as nuk pérfundon me vendosjen e saj, por, pérkundrazi, ai synon
drejt objektivave té arritjes té njé performance sa mé té larté. Objektiv i vlerésimit nuk
jané vetém njohurité dhe aftésité, por edhe géndrimet e nxénésve, si géndrimet etike-
sociale né pérgjithési dhe ato té bashképunimit me té tjerét, né vecanti, ndonése matja e
tyre mbetet problematike.

Mésuesi zhvillon e ndihmon nxénésit dhe bashké me ta zhvillon njé larmi
ményrash vlerésimi. Duke mbajtur parasysh se vlerésimi pérmban gjithmoné edhe njé
dimension afektiv, mésuesi mund té pérdoré edhe vetévlerésimin ose vlerésimet né grup.

Disa veprimtari ose kérkesa pér vetévlerésimin formues:

e té ndérgjegjésohen nxénésit pér objektivat e arritjeve dhe té ndihmohen pér
realizimin e tyre;
e pas njé veprimtarie té béhet njé pushim dhe té béhet pyetja “Cfaré keni mésuar?”;

t’1 kérkohet rregullisht nxénés/it,-es té béjé bilancin e njohurive té ndryshme;

e té shpallen provimet e vlerésimit pérmbledhés dhe té pércaktohen paraprakisht
kriteret e suksesit;

e pas njé krijimi me shkrim, t’i kérkohet nxénés/it,-es té tregojé cdo gjé pér té cilén
éshté i sigurt/e sigurt né tekstin e tij/e saj (pér shembull: duke e nénvizuar);

e né rast médyshjeje pér njé formé ortografike, leksikore ose morfologjike, t’i
kérkohet nxénés/it,-es ta shénojé kété formé né tekstin e tij dhe té hartojé pyetjen
né fund té fages né formé shénimi (mésuesi i pérgjigjet né té njéjtén ményre).
Nxénés/i,-ja vlerésohet me noté ndérsa demonstron arritjet e tij/e saj me gojé, me

shkrim, ose népérmjet veprimtarish e produktesh té tjera, si: recitimi, aktrimi, prodhon
njé krijim me shkrim (ese, poezi etj.) pér té konkurruar né njé atelie shkrimi.

Mésuesi duhet té vlerésojé me noté duke ua béré té garté nxénésve gé né fillim
géllimin e vlerésimit dhe kriteret e tij.

Né punime té nxénésve me grupe té vogla, mésuesi parashtron peshén e vlerésimit
me noté té grupit né térési dhe té secilit nxénés ose nxénése né vecanti.

Mésuesi nuk e ka té detyrueshém vlerésimin me noté té nxénésve né c¢cdo oré
mésimore dhe té vendosé nota né regjistér pér secilén oré mésimore. Si rregull, nxénésit
dhe mésuesit duhet té bashkébisedojné lirshém si partneré rreth pérvetésimit té njohurive
té fituara té oréve té kaluara dhe mirékryerjes sé detyrave jashté klase.

Vlerésimi me shkrim shérben pér aftésimin e komunikimit me shkrim dhe mund
té realizohet jo vetém me laps e me letér, por edhe né rrugé elektronike.

Mésuesi vleréson nxénés/in,-en me noté pér parashtrimet me shkrim né provimet
periodike me shkrim dhe né prezantimet me shkrim t& punimeve té tij/saj, té zhvilluara
veté ose né grup.

Mésuesi planifikon provime periodike me shkrim pér blloge té gjera orésh
mésimore gé pérbéhen nga njé a disa kapituj, té cilét i bashkojné objektiva té ndérlidhur
té nxénit.

Né pérshtatje me géllimin e vlerésimit me shkrim, ai pérdor lloje t&€ ndryshme
testesh, gé nga minitestet disaminutéshe pér njé objektiv té vecuar t& nxénit, tek ato
njéoréshe; teste me alternative ose zhvillim; detyra tematike; projekte kurrikulare etj. Njé
formé e parashtrimit me shkrim nga nxénésit éshté dhe provimi pérfundimtar.

Vetévlerésimi

Vetévlerésimi éshté njé tjetér element i réndésishém i vlerésimit né mésimin e
gjuhés angleze, ku secili jep gjykimin pér zotésiné e vet. Vetévlerésimi éshté njé
plotésues i domosdoshém i vlerésimit nga mésues/i,-ja dhe nga provimet, madje dhe nga
prindérit e institucione té tjera vlerésuese. Vetévlerésimi ka efekt kur ai u referohet
normave dhe kapacitetit gé korniza e gjuhéve parashtron pér grupmoshén e nxénésve dhe
kur ky vlerésim éshté i lidhur me njé pérvojé té vecanté, gé mund té jeté ajo e kalimit té
testeve. Vénia e synimeve té garta né program, mundéson vetévlerésimin e tyre né
vazhdimési.

PEGJ-i éshté dokumenti gqé ¢cdo nxénés/e gé méson njé gjuhé ose ka mésuar njé
gjuhé, né shkollé ose jashté saj, mund té shénojé njohurité e tij gjuhésore dhe
eksperiencat kulturore. PEGJ-i nxit ¢do nxénés/e t€ mésojé mé shumé gjuhé, edhe né
nivele modeste dhe t€ vazhdoj€ t’i mésojé gjaté gjithé jetés. PEGJ-i nxit nxénés/in,-en té
pérmirésojé mésimin dhe kapacitetin e vlerésimit té aftésive té tij/saj né fushén e gjuhéve.

Portofoli i nxénésit, si njé mundési vlerésimi e vetévlerésimi, éshté njé koleksion i
punimeve té tij pérgjaté vitit shkollor pér kété 1éndé. Ai mund té pérmbajé provime me

shkrim, detyra tematike, projekte kurrikulare, produkte té veprimtarive Kkurrikulare.
Pérzgjedhjet pér portofolin béhen nga nxénésit, mésuesi rekomandon.

